
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

БОҒЛИҚ КОРРУПЦИЯВИЙ ОМИЛЛАР ТАҲЛИЛИ  ...................................................................... 246-256 

13.00.00 – ПЕДАГОГИКА ФАНЛАРИ  

АГРОКЛАСТЕРЛАР ВА УЛАРНИНГ РИВОЖЛАНИШИДА РАҚАМЛИ 
ТЕХНОЛОГИЯЛАРНИНГ ЎРНИ 

 
Аннотация. Бугунги кунда Ўзбекистонда иқтисодиётнинг барча соҳаларида рақамли 

технологиялардан фаол фойдаланилиш кузатилмоқда. Қишлоқ хўжалиги ҳам бундан мустасно эмас, 
давлат фаровонлигини оширишда рақамлаштириш асосий роллардан бирини ўйнайди. Ўзбекистон 
қишлоқ хўжалигида агрокластерлар тизими ва  рақамли  технологиялар жорий этилмоқда. Мақолада, 
қишлоқ хўжалигида  рақамли технологияларни жорий этишнинг аҳамияти ёритилган. Рақамлаштиришда 
ривожланган хорижий давлатларда эришилган натижалар таҳлил қилинган. Қишлоқ хўжалиги 
корхоналари ишлаб чиқариш жараёнларини   рақамли трансформация қилиш масалалари ёритилган.  

Калит сўзлар. Қишлоқ хўжалиги, чорвачилик, рақамлаштириш, рақамли технология, 
транформация, ақлли қишлоқ хўжалиги, аниқ деҳқончилик, ақлли боғ, рақамли пода, ақлли дала, ақлли 
иссиқхона, ақлли чорвачилик. 

АГРОКЛАСТЕРЫ И МЕСТО ЦИФРОВЫХ ТЕХНОЛОГИЙ В ИХ РАЗВИТИЕ 

 
Аннотация. Сегодня в Узбекистане наблюдается активное использование цифровых технологий во 

всех сферах экономики. Не является исключением и аграрная отрасль, играющая одну из ключевых ролей 
в повышении благосостояния государства. В сельском хозяйстве Узбекистана внедряется система 
агрокластеров и цифровых технологий. В статье рассматривается вопросы внедрения цифровых 
технологий в сельское хозяйстве. Анализируются результаты  зарубежных стран по развитию 
цифровизации. Освещаются вопросы цифровой трансформации производственных процессов 
сельскохозяйственных предприятий. 

Ключевые слова. Сельское хозяйство, животноводство, цифровизация, цифровые технологии, 
трансформация, умное сельское хозяйство, точное земледелие, умный сад, цифровое стадо, умное поле, 
умная теплица. 

AGROCLUSTERS AND THE PLACE OF DIGITAL TECHNOLOGIES IN THEIR DEVELOPMENT 
 
Abstract. Today in Uzbekistan there is an active use of digital technologies in all spheres of the economy. 

The agricultural industry is no exception, playing one of the key roles in improving the welfare of the state. A 
system of agro-clusters and digital technologies is being introduced in the agriculture of Uzbekistan. The article 
deals with the introduction of digital technologies in agriculture. The results of foreign countries on the 
development of digitalization are analyzed. The issues of digital transformation of production processes of 
agricultural enterprises are highlighted. 

Кириш. Ўзбекистон иқтисодиётида қишлоқ хўжалиги ва чорвачилик тармоқлари 

етакчи ўринларни эгаллайди. Масалан, 2022 йилда Ўзбекистон Республикасида қишлоқ, 

ўрмон ва балиқчилик хўжалиги тармоқларининг ялпи ички маҳсулот таркибидаги 

улуши 25,1 фоизни ташкил қилди. Олиб борилаётган ислоҳотлар натижасида қишлоқ 

хўжалигида кластер тизими ривожлантирилмоқда [1,3,10], тармоқлар 

рақамлаштирилмоқда, рақамли технологиялар жорий этилмоқда. 

Ҳозирги кунда Ўзбекистон учун мамлакат ва унинг минтақалари иқтисодиётини 

ривожланишнинг инновацион йўлига ўтказиш масаласи долзарб бўлиб турибди. 

Минтақавий даражада инновацион иқтисодиётни яратишда муҳим жиҳат – бу унинг 

ривожланишининг кластер моделини шакллантиришдир [1,2]. Замонавий 

иқтисодиётнинг ривожланишидаги энг муҳим масалаларидан бири кластерлар тузиш 

муаммоси ҳисобланади.  

Тадқиқот материаллари ва усуллари. Тадқиқот материаллари Интернет 

манбаларидан, тегишли вазирлик бўлимлари ҳисоботлари ва маърузаларидан, 

хорижий, маҳаллий муаллифлар ва мутахассисларнинг илмий мақолаларидан олинган. 

Мақоланинг  методологик  асосини: анализ, синтез, дедукция, индукция, статистик ва 

қиёсий таҳлил каби умумий илмий тадқиқотлар ташкил этади. 

Мавзуга оид адабиётларнинг таҳлили. Кластерларнинг ривожланиши ХХ 

асрнинг ўрталарида Ғарбий Европа, АҚШ ва Англияга тўғри келади. Кластерли ёндашув 

1990 йилларда Финландия, Жанубий Корея ва Бразилия каби мамлакатлар 

иқтисодиётининг асосига айланди [5]. Рақобатбардошликни шакллантириш ва 

ривожлантиришнинг  турли назариялари мавжуд. Ўрганишлар, энг рақобатбардош 

компаниялар, тармоқлар, ҳудудлар ва мамлакатларни ривожланиш амалиётида-

иқтисодий ўсишнинг энг самарали шакли кластер  механизми эканлигини кўрсатади. 

Унинг асосида иқтисодий фаолиятнинг энг самарали ва ўзаро боғлиқ турлари 

мужассамлашган, яъни  ўзаробоғланган корхоналарнинг  самарали  рақобатлашувига  

асосланган гуруҳи, давлат иқтисодий тизими билан уйғунлашган ва тармоқнинг 

миллий ва халқаро бозорларда рақобат мавқеини таъминлайдиган “кластер” тушунчаси 

ётади [2-11,15]. 

Ўзбекистонда 2017 йилдан бошлаб кластерли ривожланиш модели танланди. Бу 

модел “кластерлардан замонавий бозор иқтисодиётининг таянч элементлари сифатида 

фойдаланишни назарда тутувчи, мамлакатнинг рақобатбардош устунликларини амалга 

ошириш имконини берувчи концептуал ёндошувлар”ни назарда тутади 

(https://regulation.gov.uz/ru/d/79193). Ўзбекистон Республикасида “кластер” ва 

“кластер сиёсати”нинг ягона концепцияси лойиҳасида “Кластер тушунчаси - ҳудудий 

яқинлик ва функционал боғликлик муносабатлари билан боғланган хўжалик юритувчи 

субъектларнинг бирлашмаларини билдиради. Шу билан бирга, кластерлар 

республиканинг бир ёки бир неча вилоятлари ҳудудида жойлашган бўлиши мумкин. 

Кластер таркибига кирувчи хўжалик юритувчи субъектларнинг фаолияти хизматлар 

https://doi.org/10.47390/SP1342V3I6Y2023N15
https://regulation.gov.uz/ru/d/79193

кўрсатиш, илмий тадқиқот, таълим, ишлаб чиқариш ва бошқа соҳалар билан боғлиқ 

бўлиши мумкин”, деб қайд этилади. 

"Ақлли" қишлоқ хўжалиги, аслида, қишлоқ хўжалигида SMART-технологияларни 

жорий этишни англатади. SMART (бу ерда: Specific-аниқ, Measurable-ўлчанадиган, 

Achievable-эришиш, Relevant-тегишли, Time bound-вақт оралиғи) тушунчаси 

мақсадларни тўғри белгилаш ва уларга эришишнинг энг яхши йўлини излашни назарда 

тутади. Технологияларда, ИТ соҳасида "smart" сўзи инглиз тилидан тўғридан-тўғри 

таржимасиз қабул қилинади ва "ақлли" деган маънони қўлланилади. Қишлоқ 

хўжалигида SMART қуйидагиларда қўлланилади [14]: маълумотларни тўплаш ва таҳлил 

қилиш учун (GNSS, GIS, RS, Web, Big Data, Ҳосил мониторинги, Тупроқ тести ва 

бошқалар.); бошқариш ва қарорлар қабул қилиш (Ўсимликчилик-, Ер -, Чорвачилик-, 

Бошқарув–; қабул қилинган қарорларни амалга ошириш (Variable Rate Technology). 

Ақлли технологиялар, биринчи навбатда ахборот муҳити билан ишлайди, 

уларнинг асосий вазифаси маълумотларни тўплаш ва таҳлил қилиш, турли 

жараёнларни кузатишдир. Агросаноат мажмуасида бундай ечимларни қўллаш доираси 

жуда кенг: ақлли технологиялар ёрдамида улар катта ўлчамдаги машиналарни назорат 

қилади, тупроққа ишлов бериш, экиш ва йиғиш, ўғитлаш ва ҳокозоларни назорат 

қилади. 

Таҳлил ва натижалар. Ҳозирги вақтда (2023 й.) Ўзбекистонда 844 та қишлоқ 

хўжалиги кластерлари фаолият юритмоқда. Уларнинг 639 таси қишлоқ хужалиги (1-

расм) ва 205 таси чорвачилик тармоқларида фаолият юритмоқда (2-расм). Бунга мисол 

қилиб, 34 та чорвачилилик, 46 та қоракўлчилик ва 11 та паррандачилик кластерларини 

келтириш мумкин. Мамлакатимизда фаолият юритаётган қишлоқ хўжалик 

кластерларини сони бўйича таркибида мева-сабзавотчилик (261 та), ғаллачилик (195) 

ва пахта-тўқимачилик кластерлари (134) етакчи ўринларни эгаллайди. Жумладан, мева-

сабзавотчилик кластерларининг ишлаб чиқариш фаолиятида ахборот технологиялари 

ёки рақамлаштиришнинг зарурияти ва аҳамияти кўплаб илмий мақолаларда тадқиқ 

этилган [1-14,19-20].  

Қишлоқ хўжалигини рақамлаштиришдан мақсад замонавий ишлаб чиқариш 

усулларига асосланган иерархиянинг барча даражаларида технологик жараёнлар ва 

қарорлар қабул қилиш жараёнларини бошқарув сифатини тубдан ўзгартириш ҳисобига 

унинг фаолияти самарадорлиги ва барқарорлигини сезиларли даражада оширишга 

эришишдир. 

2-расм. 

2020 йилда дунёда қишлоқ хўжалиги технологиялари бозори 1,1 миллиард 

долларни ташкил этган ва 2025 йилга келиб у 3,1 миллиард долларгача ўсиши мумкин 

[22]. Рақамлаштириш бизнес-жараёнларда, шу жумладан қишлоқ хўжалиги тизимининг 

барча иштирокчиларида ўзаро ҳамкорлик имкониятларини жадал ўзгартириб, ишлаб 

чиқариш самарадорлигини оширишга тўсқинлик қилаётган омилларни ҳар томонлама 

бартараф этишга имконият яратади. Дастурий иловалар ва сервислар маҳсулдорликни 

оширишга, барқарорликни мустаҳкамлашга ва рақобот бозорига киришга ёрдам 

берадиган керакли маълумотларни тақдим этади. Бундан ташқари, мобил 

технологиялар ва интернет хизматлари, масалан, алоҳида фермерларни ишлаб 

чиқарилган маҳсулотларни тарқатиш занжирлари билан боғлаши мумкин, бу эса ишлаб 

чиқаришни сезиларли даражада ошириш ва ўз маҳсулотларини воситачиларни четлаб 

ўтиб, бевосита истеъмолчиларга сотиш имконини беради. Дарҳақиқат, агросаноат 

тизимини рақамлаштириш, айниқса, қишлоқ жойларда озиқ-овқат хавфсизлигини 

таъминлаш ва аҳоли турмуш даражасини оширишда тобора муҳим аҳамият касб этади. 

Иқтисодиётнинг етакчи тармоқларида технологик ривожланишнинг юқори даражасига 

эришган мамлакатлар қишлоқ хўжалигида ҳам шундай кўрсаткичларга эга. Қишлоқ 

хўжалиги технологияларида етакчи бешликни АҚШ, Хитой, Ҳиндистон, Бразилия ва 

Япония эгаллайди [20, 21]. 

Натижалар ва уларнинг таҳлили. Ахборот, ғоялар ва инновацияларни ўз ичига 

олган маълумотлар оқимлари билан белгиланадиган рақамли глобаллашув даври 

келмоқда. Экспертларнинг прогноз маълумотларига кўра, 2025 йилга келиб жаҳон 

иқтисодиётининг ривожланиши давлат, бизнес ва жамиятнинг самарали ишлашига 

имкон берадиган рақамлаштириш технологияларини 25 фоизга жорий этишга ўтади. 

Ривожланган мамлакатлар саноатлаштиришни якунлаб, ўз иқтисодиётларини 

муваффақиятли модернизация қилмоқдалар, сунъий интеллект, автоматлаштириш ва 

рақамли платформалар устунлик қиладиган жадал суръатларда инновацион 

технологияларни ривожлантирмоқдалар. Иқтисодиётни рақамлаштириш-бу рақамли 

технологияларни иқтисодиётга кенг жорий этишдир. Ушбу жараён дунёнинг аксарият 

мамлакатларида ахборот технологиялари, микроэлектроника ва 

коммуникацияларнинг жадал ривожланиши билан боғлиқ.  

Агар қишлоқ хўжалигига рақамли технологияларни жорий этиш бўйича хорижий 

тажрибани ҳисобга оладиган бўлсак, сўнгги беш йил ичида қишлоқ хўжалиги 

эҳтиёжлари учун рақамли технологияларга жами глобал инвестициялар ҳажми 10,1 

миллиард долларга етди. Илмий ва технологик ишланмалар бўйича глобал харажатлар 

тахминан 2 триллион долларни, йиллик ўсиш эса ўртача 4% ни ташкил қилади. Сўнгги 

йилларда IT технологияларига киритилган инвестициялар максимал даражага етди ва 

йилига 4,6 миллиард долларни ташкил этади. АҚШ, Хитой, Ҳиндистон, Канада ва Исроил 

қишлоқ хўжалиги стартапларига инвестицияларни жалб қиладиган энг фаол давлатлар 

ҳисобланади [20]. Ҳамдўстлик мамлакатлари ичида қишлоқ хўжалигини 

рақамлаштириш бўйича дунёда 15-ўринни эгаллайди, ахборот ва компьютер 

технологиялари бозори 360 миллиард рублга баҳоланмоқда [23]. 

Иқтисодиётни рақамлаштириш глобал жараён бўлиб, у илғор ишлаб чиқариш 

технологиялари, замонавий ахборот коммуникация технологиялари, 

нейротехнологиялар, Интернет буюмлар ва сунъий интеллектга асосланади. 

Иқтисодиётдаги рақамли технологиялар - бу замонавий иқтисодиётда электрон бизнес 

тузилмаларининг мақбул ишлашини таъминлашга имкон берадиган техник 

янгиликлар ва инновациялардир [24]. Бинобарин, рақамли иқтисодиёт 

инфратузилмаси кўплаб: булутли технологиялар (Cloud Computing); Big Data (катта 

маълумотлар), Интернет буюмлар (Internet of Things, IoT), тақсимланган ҳисоблаш 

технологиялари, когнитив (билим, билиш) технологиялар, блокчейн (тақсимланган 

маълумотлар базалари) ва криптовалюта (виртуаль валюта, майинг) каби кўплаб янги 

ахборот-коммуникация технологияларини ўз ичига қамраб олади. 

Чорвачиликда рақамли технологиялар - бу ахборот-коммуникация 

тизимларидан, шунингдек ресурслардан мақсадли фойдаланишни ва ишлаб чиқариш 

жараёнларини аниқ назорат қилишни таъминлайдиган техник воситалардан 

фойдаланиш орқали ишлаб чиқариш самарадорлигини барқарор оширишга қаратилган 

ечимлардир. 

Чорвачиликда ахборот-коммуникация технологиялари чорвачилик кластерлари 

ва фермер хўжаликларида рақамли иқтисодиёт тамойилларини жорий этишнинг муҳим 

вазифалари ва йўналишларидан бири ҳисобланади, 

Чорвачиликда рақамлаштириш замонавий ривожланиш тенденцияси бўлиб, 

"инсон - фан - технология - ҳайвон" ягона биоэкотизимига бирлаштирилган турли 

технологияларнинг автоматлаштирилган рақамли бошқарув тизимларидан кенг 

фойдаланишни ўз ичига олади [25]. Экотизим (экологик тизим) - бу сайёрамиз 

юзасидаги табиатнинг асосий бирлиги бўлиб, у бир хил ҳудудда яшовчи, бир хил яшаш 

шароитларига эга, бир-бири билан мунтазам алоқада бўлиб, тизимни ташкил этувчи 

организмлар тўпламидир. Экотизим деганда - тирик организмлар бирлиги (биоценоз), 

уларнинг яшаш муҳити (биотоп), улар ўртасида моддалар ва энергия алмашинадиган 

алоқалар тизимидан иборат биологик тизим тушунилади, унга у ёки бу даражада бир-

бири билан ва уларнинг жонсиз муҳити (иқлим, тупроқ, қуёш нури, ҳаво, атмосфера, сув 

ва бошқалар) билан ўзаро таъсир қилувчи барча тирик организмлар (ўсимликлар, 

ҳайвонлар, замбуруғлар ва микроорганизмлар) киради.  



SCIENCEPROBLEMS.UZ-Ижтимоий-гуманитар фанларнинг долзарб муаммолари № 6 (3)-2023 йил  

 

121 

Қишлоқ хўжалигининг рақамли трансформацияси - рақамли технологияларни 

қишлоқ хўжалигининг барча соҳаларига интеграциялашни ва механик операциялардан 

рақамли жараёнларга ўтишни ўз ичига олади. Инновацион технологиялар фермер 

хўжаликларига ишлаб чиқариш фаолиятини оптималлаштириш ва харажатларни 

камайтириш, янги бизнес жараёнларини қуриш орқали самарадорликни оширишга 

ёрдам беради.  

Қишлоқ хўжалигининг умумий унумдорлигига салбий таъсир кўрсатадиган 

кўплаб омиллар (прогноз маълумотларидаги ноаниқликлар, тупроқ сифатининг 

талабларга жавоб бермаслиги, экиш ва йиғишнинг нотўғри усуллари, сув тақчиллиги, 

суғоришдаги йўқотишлар ва бошқалар) таъсир қилади, шунинг учун рақамли тизимлар 

ва роботлаштирилган техник воситаларнинг жорий этилиши уларнинг салбий 

таъсирини сезиларли даражада камайтиради. 

Ривожланган хорижий мамлакатларда қишлоқ хўжалиги ишлаб чиқаришини 

технологиялаштириш бўйича амалга оширилаётган жараёнларни ҳисобга олган ҳолда, 

жаҳон бозорларида рақобатбардошликни таъминлаш учун мамлакат қишлоқ хўжалиги 

ва чорвачилигида ахборот технологияларининг энг сўнгги ютуқларидан фойдаланган 

ҳолда рақамлаштириш даражасини оширишни тақозо этади. 

Ҳар бир мамлакат инновацион ва технологик салоҳиятининг энг муҳим 

кўрсаткичларидан бири бу мамлакат иқтисодиётининг рақамли трансформациялар 

шароитида ривожланиш имконияти билан белгиланади. 

Ўзбекистонда 2020 йилдан бошлаб рақамлаштиришга устувор аҳамият 

берилмоқда. Жумладан,  2020 йил 5 октябрда “Рақамли Ўзбекистон — 2030” стратегияси 

[26], 17 декабрда эса “Ақлли қишлоқ хўжалиги” технологияларини ривожлантириш 

стратегияси” қабул қилинди [27], унда “қишлоқ хўжалиги тизими фермер хўжаликлари, 

деҳқон хўжаликлари ва қишлоқ хўжалиги фаолиятини амалга оширувчи ташкилотлар, 

қишлоқ хўжалиги маҳсулотларини тайёрлаш, қайта ишлаш, моддий-техника 

ресурсларини етказиб бериш билан шуғулланувчи, механизациялашган ишларни 

бажарувчи, хўжаликларга сервис, агрокимё, агротехника хизматлари ва хўжаликларга 

қишлоқ хўжалиги маҳсулотлари етиштириш билан боғлиқ бошқа хизматлар кўрсатувчи 

тайёрлов, хизмат кўрсатиш ташкилотларини қамраб олади. Кейинги йилларда 

эришилган ютуқларга қарамасдан, агросаноат соҳасининг бозор ва экспортга 

йўналтирилган рақобатбардошлигини таъминлашда, фермерлар даромадини 

оширишда, янги иш ўринларини яратишда, озиқ-овқат хавфсизлигини таъминлашда 

ҳамда табиий ресурслардан барқарор фойдаланишда ёрдам берувчи, жаҳонда янги 

термин остида мужассамлашган “Ақлли қишлоқ хўжалиги” технологияларининг кенг 

имкониятларидан фойдаланишни тақозо этади ва уни алоҳида самарали тармоқ 

сифатида шакллантириш вазифаси долзарб бўлиб турибди”, - деб қайд этилгани бежиз 

эмас. Бу стратегиянинг асосий мақсади — қишлоқ хўжалиги экинлари ҳосилдорлигини 

ва чорва моллари маҳсулдорлигини оширишга эътибор қаратган ҳолда, қишлоқ 

хўжалиги маҳсулотлари ишлаб чиқаришга юқори технологияларни жорий этиш бўйича 

чора-тадбирларни амалга оширишдан иборат.  

Ўзбекистон Республикаси Қишлоқ хўжалиги вазирлигида “Ақлли қишлоқ 

хўжалиги” технологиясини ривожлантириш стратегияси”: 1)қишлоқ хўжалигини 

рақамлаштириш; 2) бошқарув жараёнлари, мониторингни автоматлаштириш; 3) аграр 

соҳада бизнес-стартап лойиҳаларни қўллаб-қувватлаш; 4) сув ресурсларини ҳисобга 

олиш каби йўналишларида амалга оширилмоқда [28]. Вазирлик агросаноат мажмуида 

технологик ривожланишни жадаллаштириш, озиқ-овқат хавфсизлигини таъминлаш, 

сув ресурсларини самарали бошқариш ва қишлоқ хўжалиги корхоналарида унумдорлик 

ўсишига кўмаклашиш орқали мамлакат қишлоқ хўжалиги соҳасини кенг миқёсда 

рақамли трансформация қилишда қуйидаги тизимлардан фойдаланилмоқда: “Е-

IJARA” ахборот тизими; Қишлоқ хўжалиги вазирлигининг геоахборот тизими; 

“Агросаноат мажмуида ягона агроплатформа” тизими; “Қишлоқ хўжалиги маҳсулотлари 

ишлаб чиқарувчиларини субсидиялаш» ягона ахборот тизими; Импорт қилинаётган 

қишлоқ хўжалиги техникаси ҳисоби тизими; “Marketplace” электрон агросаноат савдо 

портали; АСМ ягона интеграция платформаси; ТДАУ “Smart Campus”и. 

Хулоса ва таклифлар. Рақамли қишлоқ хўжалиги фермерларга ва қишлоқ 

хўжалиги қиймат занжиридаги бошқа манфаатдор томонларга озиқ-овқат 

маҳсулотларини ишлаб чиқаришни яхшилаш имконини бериш учун бир тизимга 

бирлаштирилган янги ва илғор технологиялардан фойдаланишдир. Ўрганишлар 

рақамли қишлоқ хўжалигининг глобал бозори қуйидагилар асосида сегментларга 

бўлинганлигини кўрсатади: 1) Экин мониторинги-технологиялар, ечимлар ва 

дастурлар; 2) Сунъий интеллект: иловалар ва жойлаштириш; 3) Аниқ қишлоқ хўжалиги: 

иловалар ва турлар ва 4) География: Шимолий Америка, Европа, Осиё-Тинч океани 

минтақаси, Жанубий Америка ва Африка.  

Қишлоқ хўжалигида ITдан фойдаланиш фақат компютерлардан фойдаланишни 

англатмайди. Рақамли технологиялар қишлоқ хўжалик маҳсулотларини 

етиштиришнинг тўлиқ циклини назорат қилиш имконини беради – “ақлли” қурилмалар 

тупроқ, ўсимликлар, микроиқлим ва бошқалар параметрларини ўлчайди ва узатади. 

Датчиклар, дронлар ва бошқа жиҳозлардан олинган барча маълумотлар махсус 

дастурлар ёрдамида таҳлил қилинади. Мобил ёки онлайн иловалар фермерлар ва 

агрономларга экиш ёки йиғиш учун қулай вақтни аниқлаш, ўғитлар жадвалини 

ҳисоблаш, ҳосилни башорат қилиш ва ҳоказолар учун ёрдамга келади. 

“Рақамли Ўзбекистон – 2030” ва “Ақлли қишлоқ хўжалиги” технологияларини 

ривожлантириш стратегияси”ни муваффақиятли амалга оширишнинг энг муҳим 

шартлари соҳанинг молиявий таъминоти ва аҳолининг рақамли саводхонлигини 

оширишдан иборат бўлади. 

Қишлоқ хўжалигини рақамлаштириш масалалари етарлича ўрганилмаган. 

Рақамлаштириш катта харажатларни талаб этади. Янги рақамли технологияларни 

ишлаб чиқариш жараёнларига татбиқ этиш йирик ва ўрта бизнесда жорий этилмоқда. 

Ҳозирча барча фермерлар илғор ечимлардан фойдалана олмайди. Ўзбекистон 

фермерларининг асосий муаммоси шунда кўринади [19]. Бироқ, истиқболда 

рақамлаштириш воситалари арзонлашиб боради ва “булут” технологиялардан кенг 

фойдаланиш имконияти ошиб боради.  

